
சைவ சித்தாந்த சாத்திர வரலாறு




 
இடம்படு ஞானத்தீயால் எரிகொள இருந்துநோக்கில் கடம்பமர் காளைதாதை கழலடி தாணலாமே.” (4-75-4)

எனவும்,

“கழிப்பாலை மேயகபாலப்பனார்

வானிடத்தையூடறத்து வல்லைச் செல்லும் வழிவைத்தார்க்கவ் வழியே போதும் நாமே" (6-22-3)

எனவும் வரும் திருநாவுக்கரசர் திருப்பாடல்கள் இச்சிவயோக நெறியினைக் குறித்து நிற்றலும், இதற்கு இலக்கணமாக

"நாலுகரணங்களு மொன்றாய் நல்லஅறிவு மேற்கொண்டு

காலும் பிரமநாடி வழிக்கருத்துச் செலுத்திக் கபாலநடு ஏலவே முன்பயின்றநெறி எடுத்த மறைமூலந்திறப்ப மூலமுதல் திருப்பாதம் அடைவார்கயிலை

முன்னடைந்தார்” (பெரிய பெருமிழலை. 10)

எனப் பெருமிழலைக் குறும்பநாயனார் வரலாறு அமைந்துள்ளமையும், மனத்தகத்தான் தலைமேலான் (6-85) எனவும், "ஓங்கினாரெமதுச்சியாரே (2726-2) எனவரும் திருமுறைத் தொடர்களும் ஆறாதாரத்திற்கும் மேலாகிய மீதானத்தைக் குறித்தல் காணலாம். இத்தகைய சிவயோக நெறியினை விளக்குவது,

"நாலாய பூதமும் நாதமும் ஒன்றி.டின்

நாலாம் நிலையாமென்றுந்தீபற நாதற்கிட மதென்றுந்தீபற” (36)

எனவரும் திருவுந்தியாராகும். நாலாம்பூதமாகிய உயிர் விளியும் நாதமும் சேர்ந்து ஒன்றுமிடம் பிரமமந்திரம் எனப்படும் உச்சிப் பெருவெளியாகும். நாதவுருவினனாகிய @ಣpuT எழுந்தருளியிருக்கும் மேலான இடமும் அம் முதல்வனை ஆன்மா கூடுதற்குரிய இடமும் அதுவேயாகும்.

அடியார்கள் இறைவனைத் தம் உடம்பினகத்தே

வைத்து வழிபடும் போது அவர்களது உந்தித்தாமரை ஒமத்தானமாகவும் நெஞ்சத்தாமரை பூசைத்தானமாகவும்

